
ᐃᐧᐣᑕᒪᑫᐃᐧᐣ ᒥᓇ ᐅᔑᐱᐦᐃᑫᐃᐧᐣ 
ᑲᐃᐧ ᐊᐣᒋᓭᐠ ᐃᓇᐣᑭᒋᑫᐃᐧᐣ ᐊᐧᐢᑌᓂᒪᑲᐣ ᑲᐱᒥᑎᐸᐦᐃᑲᑌᐠ  

 
 ᐦᐊ̇ᑐᕑᐅ ᐊᐧᐣ ᑭᐁᐧᑎᓄᐣᐠ ᐃᐢᑯᓂᑲᓇᐣ ᑲᐊᓄᑲᑕᒧᐊᐧᐨ.  

ᐅᐣᑌᕑᐃᔪ ᐊᐧᑌᓂᑫᐃᐧ ᐅᑕᐱᑕᒪᑫᐠ (ᐅᑕᐱᑕᒪᑫᐠ) ᐅᑭ ᐅᑎᓯᑯᓇᐊᐧ ᐯᐸᓂᓂ  ᑲᐢᑲᑎᓄᐃᐧᐱᓯᑦ 4, 2009 
ᑲᐃᓇᐣᑭᓱᐨ, ᐃᒪ ᐸᑫᐱᐦᐃᑲᐣ 78 ᐅᐣᑌᕑᐃᔪ ᐊᐧᑌᓂᑫᐃᐧ ᐅᑕᐱᑕᒪᑫᐃᐧ ᐅᓇᑯᓂᑫᐃᐧᐣ, 1998, S.O. 1998, 
c. 15 (ᐅᓇᒋᑫᐃᐧᐣ B), ᐁᑭ ᐃᔑᐱᐦᐃᑲᑌᐠ ᐁᓇᐣᑎᑕᒪᓂᐊᐧᐣᐠ ᒋᐊᐣᑕᒋᑲᑌᐠ ᐃᓇᐣᑭᒋᑫᐃᐧᐣ ᒣᑲᐧᐨ 

ᑲᐃᔑᐱᒥᑎᐸᐦᐃᑲᓂᐊᐧᐣᐠ  ᐦᐊ̇ᑐᕑᐅ ᐊᐧᐣ ᑭᐁᐧᑎᓄᐣᐠ ᐃᐢᑯᓂᑲᓇᐣ ᑲᐊᓄᑲᑕᒧᐊᐧᐨ. (“ᐦᐊ̇ᑐᕑᐅ ᐊᐧᐣ ᑭᐁᐧᑎᓄᐣᐠ”) 
ᑲᐱᒥᑎᐸᐦᐃᑲᑌᐠ ᐊᐧᐢᑌᓂᑲᓂᔭᑊ, ᒋᒪᒋᓭᐠ ᒪᑯᐱᓯᑦ (May) 1, 2010 ᐃᓇᐣᑭᓱᐨ.  ᐅᑕᐱᑕᒪᑫᐠ ᐊᑭᐣᑕᓯᐣᓂ 
ᐅᐁᐧ ᐯᐸᓂᓂ ᑲᑭᐱᒋᓂᔕᐦᐊᒪᑲᓄᐊᐧᐨ ᐅᑭ ᐊᑐᓇᐊᐧ EB-2009-0230.  ᐅᑕᐱᑕᒪᑫᐠ ᑲᑭᐃᔓᓀᐣᑕᒪᐊᐧᐨ 

ᐅᐁᐧᓂ ᑲᐃᐧ ᐊᐣᒋᓭᐠ ᑎᐸᐦᐃᑫᐃᐧᐣ ᑲᑭᓇ ᐊᐃᐧᔭᐠ ᑲᐊᐸᒋᑐᐊᐧᐨ ᐦᐊ̇ᑐᕑᐅ ᐊᐧᐣ ᑭᐁᐧᑎᓄᐣᐠ ᐊᐧᑌᓂᑲᓂᔭᑊ.  
ᐅᐁᐧ ᐯᐸᐣ ᑲᑭᑲᑫᐧᑕᓂᐊᐧᐣᐠ ᑭᐃᔑᐊᒋᑲᑌ ᐃᒪ ᐅᑕᐱᑕᒪᑫᐠ ᑲᐱᒥᓂᔕᐦᐊᒪᐊᐧᐨ ᐅᓇᒋᑫᐃᐧᓇᐣ, ᐃᐁᐧ ᑫᐅᐣᒋ 
ᐁᐧᐣᒋᓭᐠ ᑲᐃᐧ ᐊᐣᒋᓭᐠ ᒣᑲᐧᐨ ᑲᐃᔑᑎᐸᐦᐃᑲᑌᐠ ᑲᐅᐣᒋ ᐊᐧᐢᑌᓂᑫᔭᐣᐠ. 
 
ᐦᐊ̇ᑐᕑᐅ ᐊᐧᐣ ᑭᐢᐱᐣ ᑭᐃᔑ ᔕᐳᓂᑲᑌᑭᐸᐣ ᐃᐁᐧ ᒪᔭᑦ ᑲᑭᐃᓇᑌᐠ ᑲᑫᐧᑌᐃᐧᐣ, ᐊᐃᐧᔭᐠ ᑲᐯᐦᐃ ᑲᐊᐸᒋᑐᐊᐧᐨ 

ᐊᐧᐢᑌᓂᒪᑲᓄᔭᑊ (R2 ᑲᐃᔑᓂᑲᑌᐠ) 1,000 kWh ᒥᓂᑯᐠ ᑲᔭᐸᒋᑐᐊᐧᐨ ᐯᔑᑯᐱᓯᑦ ᐅᑕᐊᐧᐸᐣᑕᓇᐊᐧ 1.9% 
ᓇᐣᑕ $1.92 ᒋᐅᐣᒋ ᓇᐣᑭᓭᐠ ᑭᒪᓯᓇᐦᐃᑫᐃᐧᐣ ᑭᐊᐧᑌᓂᑲᓂᔭᐱᑦ ᑲᐱᒥᑎᐸᐦᐊᒪᐣ. ᑯᑕᑭᔭᐠ ᑭᒋᐊᓄᑭᐃᐧᑲᒥᑯᐣ 
ᐃᐧᓇᐊᐧ ᑲᐊᐸᒋᑐᐊᐧᐨ 13,000 kWh ᐯᔑᑯᐱᓯᑦ ᐃᐢᑯᑌᓂᓂ 1.9% ᓇᐣᑕ $ 26.85 ᐅᑲᐊᐧᐸᐣᑕᓇᐊᐧ 
ᒋᓇᐣᑭᓭᓂᓂᐣᐠ ᐅᐱᒥᑎᐸᐦᐃᑫᐃᐧᓂᐊᐧ.  
 
ᐊᐣᑎ ᑫᑭᐅᐣᑎᓇᒪᐸᐣ ᐃᐧᐊᐧᐸᐣᑕᒪᐣ ᐅᐁᐧ ᐯᐸᐣ ᑲᑫᐧᑌᐃᐧᐣ ᑲᑭᐸᑭᑎᓂᑲᑌᐠ 

 
ᔕᐳᐁᐧᑭᐱᒋᑲᓇᐣ ᐅᐁᐧ ᐅᐣᒋ ᑲᑫᐧᑌᐃᐧᐣ ᐃᒪ ᐊᔭᐊᐧᐣ ᐊᐃᐧᔭ ᐃᐧᓇᓇᑲᒋᑐᐨ ᐅᑕᐱᑕᒪᑫᐠ 
ᐅᑐᔑᐱᐦᐊᑫᐃᐧᑲᒥᑯᐊᐧ ᑐᕑᐅᐣᑐᕑ , ᐃᒪ ᑲᔦ ᒪᒪᐣᑕᐃᐧᐱᐊᐧᐱᑯᐣᐠ, www.oeb.gov.on.ca, ᐁᑲᐧ ᑲᔦ 
ᐦᐊᑎᐦᐅ ᐊᐧᐣ ᐅᑐᔑᐱᐦᐃᑫᐃᐧᑲᒥᑯᐣᐠ ᓇᐣᑕ ᒥᓇ ᑲᔦ ᒪᒪᐣᑕᐃᐧᐱᐊᐧᐱᑯᐣᐠ.  

ᐊᓂᐣ ᑫᑭᑐᑕᒪᐣ ᒋᐃᐧᒋᑕᐧᔭᐣ ᑲᐃᐧᐃᔑᐊᐣᑕᒋᑲᓂᐊᐧᐣᐠ ᑎᐸᐦᐃᑫᐃᐧᐣ 

 
ᐅᑕᐱᑕᒪᑫᐠ ᐊᒥᐦᐃ ᐁᐃᓀᐣᑕᒧᐊᐧᐨ ᒋᐃᔑ ᒪᑕᓄᑲᑕᒧᐊᐧᐨ ᐅᐁᐧ ᑲᐃᐧ ᑐᒋᑲᑌᐠ ᐅᔑᐱᐦᐃᑲᓂᓂ 

ᒋᐸᑭᑎᓇᒧᐊᐧᐨ, ᑭᐢᐱᐣ ᐁᐦᑕ ᐁᑲᐊᐃᐧᔭ ᑫᑯᓂᓂ ᐅᐣᒋ ᐸᑲᐣᐃᑭᑐᐨ, ᑲᒧᐦᒋ ᐅᓇᒋᑲᓂᐊᐧᐣᐠ ᑲᑲᑭᑎᓇᓂᐊᐧᑌᐠ 
ᑲᔭᐸᑕᐣᐠ. 
  
ᑫᑭᐣ ᑕᐢ ᑲᑭᐃᐧᒋᑕᐧ ᐅᐁᐧ ᑲᐃᐧᑐᒋᑲᑌᐠ, ᓂᔕᐧᔦᐠ ᑲᑭᑐᑕᐣ ᐅᒪ ᑕᐸᔑᐢ ᑲᓂᐃᐧᐣᑕᒪᑯ ᑫᓂᑐᑕᒪᐣ.  ᑭᐢᐱᐣ 
ᑕᐢ ᐃᐧᐱᒥᓇᓇᑲᑭᑐᐨ ᑲᐃᐧᐊᓂᓇᒋᑲᓂᐊᐧᐣᐠ ᐅᑲᑭ ᐊᐧᐸᐣᑕᓇᐣ ᐅᔑᐱᐦᐃᑲᓇᐣ ᐃᐦᒪ ᒪᒪᐣᑕᐃᐧᐱᐊᐧᐱᑯᐣᐠ 

ᒋᐃᓂᐱᐨ. 
 

1. ᑭᑐᔑᐱᐦᐃᑲᐣ ᒋᐃᔑᓂᔕᐦᐊᒪᐊᐧᑕᐧ ᐅᑕᐱᑕᒪᑫᐠ 
ᑲᑭ ᐸᑭᑎᓇᐣ ᑭᒪᓯᓇᐦᐃᑲᐣ ᐊᓂᐣ ᑲᐃᓀᐣᑕᒥᐦᐃᑯᔭᐣ ᐅᐁᐧ ᐊᐣᑕᒋᑫᐃᐧᐣ ᐃᒪ ᐅᑕᐱᑕᒪᑫᐠ ᒥᓇ ᐦᐊ̇ᑐᕑᐅ ᐊᐧᐣ. 

ᑕᐸᑭᑎᓂᑲᑌ ᑭᒪᓯᓇᐦᐃᑲᐣ ᐅᑕᐱᑕᒪᑫᐠ ᑲᐃᔑᐊᐳᐊᐧᐨ ᐅᐁᐧᓂᓂ ᑲᓇᓇᑲᒋᑐᐊᐧᐨ, ᐁᑲᐧ ᑲᑭᓇ ᑫᑯᓇᐣ 
ᑲᐃᔑᑲᓀᐧᐣᒋᑲᑌᑭᐣ ᐊᐧᐃᐧᔭ ᒋᐊᐧᐸᐣᑕᐣᐠ ᐊᒥᐦᐃᒪ ᑫᐃᔑᑲᓀᐧᐣᒋᑲᑌᐠ. ᑭᐢᐱᐣ ᑕᐢ ᐃᐧᐱᒋᓂᔕᐦᐊᒪᐣ 

ᑭᒪᓯᓇᐦᐃᑲᐣ ᒪᐧᔦ ᒪᑯᔐᑭᔑᑲᐃᐧᐱᓯᑦ December 18, 2009 ᐃᓇᐣᑭᓯᐨ ᐊᔕ ᐅᒪ ᒋᑭᐊᐧᐸᐣᒋᑲᑌᑭᐸᐣ.  
ᐅᑕᐱᑕᒪᑫᐠ ᐅᑐᑕᐱᓇᓇᐊᐧ ᐅᔑᐱᐦᐃᑲᓇᐣ, ᐳᐢᐟ ᐊᐧᐱᐢ ᓇᐣᑕ ᑲᔦ ᒪᒪᐣᑕᐃᐧᐱᐊᐧᐱᑯᐣᐠ 

ᑲᐅᐣᒋᒪᓯᓇᐣᐸᑲᓂᐊᐧᐣᐠ ᑲᐅᔑᐱᐦᐃᑲᑌᐠ ᑕᐸᔑᐢ.  
 

2. ᑲᐅᐣᒋ ᓇᓇᑲᒋᒋᑫᐨ ᑫᐊᓂᑐᒋᑲᑌᑭᐣ ᐅᐁᐧ ᑐᒋᑫᐃᐧᓇᐣ 
 
ᑭᔭᑦ ᑲᑭ ᒧᒋ ᓇᓇᑲᒋᒋᑫ ᐊᓂᐣ ᑫᐊᓂᓇᒋᑲᓂᐊᐧᐣᐠ. ᔕᑯᐨ ᑲᓇᐣᑕᐁᐧᓂᒥᑯ ᒋᐱᑐᔭᐣ ᑭᒪᓯᓇᐦᐃᑲᐣ ᐅᐁᐧ 

ᑲᐃᐧᑐᑕᒪᐣ ᐦᐊ̇ᑐᕑᐅ ᐊᐧᐣ ᐅᑐᔑᐱᐦᐃᑫᐃᐧᑲᒥᑯᐣᐠ. ᐅᑫᐧᓂᐊᐧᐠ ᑲᐃᐧ ᒧᒋ ᓇᓇᑲᒋᒋᑫᐊᐧᐨ ᑕᐸᑭᑎᓇᑲᓄᐊᐧᐠ 
ᒋᐅᐣᑎᓇᒧᐊᐧᐨ ᐅᔑᐱᐦᐃᑫᐃᐧᓇᐣ ᐅᐁᐧ ᑲᐃᐧᐊᓂ ᐊᓂᒪᒋᑲᑌᐠ. ᑫᐃᐧᓇᐊᐧ ᑕᐢ ᑲᐃᐧ ᒧᒋ ᓇᓇᑲᒋᒋᑫᐊᐧᐨ 
ᓇᐣᑕᐁᐧᐣᑕᑯᓯᐊᐧᐠ ᒋᐸᑭᑎᓇᒧᐊᐧᐨ ᑭᐢᐱᐣ ᑫᑯᓂᓂ ᐸᑭᑎᓇᒧᐊᐧᐨ ᐅᐦᐅᐁᐧ ᐅᐣᒋ. ᐃᐦᐃᐁᐧ ᑕᐢ ᑭᑲᑫᐧᑌᐃᐧᐣ  
ᑲᐃᐧ ᒧᒋ ᓇᓇᑲᒋᒋᑫᔭᐣ, ᑭᒪᓯᓇᐦᐃᑲᐣ  ᑲᑫᐧᑌᐃᐧᐣ ᐅᐁᐧ ᑲᐃᐧᑐᑕᒪᐣ ᒋᐸᐧ ᒪᑯᔐᑭᔑᑲᐃᐧᐱᓯᑦ December 
11, 2009 ᐊᔕ ᒋᐊᐧᐸᐣᒋᑲᑌᐠ.  ᐃᐁᐧ ᑲᔦ ᒋᐃᐧᐣᑕᒪᐣ ᐊᓂᐣ ᑫᐃᐸᓂᐦᐅᑯᔭᐣ ᐅᐁᐧ ᑲᐃᐧ ᐊᐣᑕᒋᑫᓇᓂᐊᐧᐣ; 
ᑭᐢᐱᐣ ᑕᐢ ᒪᒋᑕᐃᐧᓂᐣᐠ ᐅᐣᒋᑎᐯᐣᑕᑯᓯᔭᐣ, ᒋᐃᐧᐣᑕᒪᐣ ᐊᐣᑎ ᓀᑫ ᐁᐧᐣᒋᑎᐯᐣᑕᑯᓯᔭᐣ ᐃᒪ ᑭᒪᓯᓇᐦᐃᑲᓂᐣᐠ. 
ᐅᑕᐱᑕᒪᑫᐠ ᑲᐃᐧᐣ ᑕᐸᐦᐃᑫᐃᐧᐣ ᐅᑲᐸᑭᑎᓇᓯᓇᐊᐧ ᐁᑲᐃᐧᐣ ᐁᑭᐅᐣᒋ ᐊᐣᑎᑕᒪᓂᐊᐧᐣᐠ ᑲᐅᐣᒋ ᒪᔭᑭᓭᐠ ᐃᐁᐧ 

ᐅᓇᒋᑫᐃᐧᐣ ᒣᑲᐧᐨ ᑲᐱᒥᐊᓂᒧᒋᑲᑌᐠ ᐊᐣᑕᒋᑫᐃᐧᐣ. 
  
ᐃᑫᐧᓂᐊᐧᐣ ᑲᑫᐧᑌᐃᐧᓇᐣ ᑫᐊᓂᐸᑭᑎᓂᑲᑌᑭᐣ ᐅᑕᐱᑕᒪᑫᐠ ᐅᑐᔑᐱᐦᐃᑫᐃᐧᑲᒥᑯᐃᐧ 
  
ᐅᑕᐱᑕᒪᑫᐠ ᑲᑭᔕᐳᓇᒧᐊᐧᐨ ᐅᑫᐧᓂᐊᐧᐣ ᐊᐃᐧᔭᐠ ᑲᐃᐧ ᒧᐦᒋ ᓇᓇᑲᒋᒋᑫᐊᐧᐨ ᑲᓇᐣᑕᐁᐧᐣᑕᒧᐊᐧᐨ ᒋᑭ 

ᐊᓂᑭᑫᐣᑕᒧᐊᐧᐨ ᑫᐊᓂ ᓇᒋᑲᓂᐊᐧᓂᓂᐣᐠ ᐦᐊ̇ᑐᕑᐅ ᐊᐧᐣ ᐅᐣᒋ, ᐅᑲᑭ ᑌᐱᓇᓇᐊᐧ ᑭᐢᐱᐣ ᒪᓯᓇᐦᐃᑫᐊᐧᐨ ᐁᑲᐧ 

ᐊᔕ ᒋᐅᑎᓯᑯᐊᐧᐨ ᐅᑕᐱᑕᒪᑫᐠ ᒥᓇ  ᐦᐊ̇ᑐᕑᐅ ᐊᐧᐣ ᑲᐅᑭᒪᐃᐧᐊᐧᐨ ᒋᐸᐧ December 17, 2009 ᐃᓇᐣᑭᓯᐨ.   

ᐦᐊ̇ᑐᕑᐅ ᐊᐧᐣ ᑲᐅᑭᒪᐠ ᐃᐧᓇᐊᐧ ᐅᐃᐧᑕᓄᑭᒪᐊᐧᐣ ᐅᑕᐱᑕᒪᑫᐣ ᐊᓂᐣ ᑫᐃᔑᓂᑲᑕᒧᐊᐧᐨ ᐅᑫᐧᓂᐊᐧᐣ 

ᑲᑫᐧᑌᐃᐧᓇᐣ ᐁᑲᐧ ᑕᐢ ᒋᒥᓇᑲᓄᐊᐧᐨ ᐃᑫᐧᓂᐊᐧᐠ ᑲᐃᐧᐱᒥᓇᓇᑲᒋᒋᑫᐊᐧᐨ January 13, 2010 ᐃᓇᐣᑭᓯᐨ.    
 
ᑲᐅᔑᐱᐦᐃᑲᑌᑭᐣ ᑲᑫᐧᑌᐃᐧᓇᐣ ᐅᑫᐧᓂᐊᐧᐠ ᑲᐃᐧ ᒧᒋ ᓇᓇᐣᑕᐃᐧ ᑭᑫᐣᒋᑫᐊᐧᐨ ᒋᒥᓇᑲᓄᐊᐧᐨ ᐅᑕᐱᑕᒪᑫᐠ, 

ᓇᐣᑕ ᑲᔦ ᐊᔕ ᒋᒥᓇᑲᓄᐊᐧᐨ ᐦᐊ̇ᑐᕑᐅ ᐊᐧᐣ ᒋᐸᐧ ᑭᔐᐱᓯᑦ February 3, 2010 ᐃᓇᐣᑭᓯᐨ. ᑭᐢᐱᐣ ᑕᐢ 
ᐦᐊ̇ᑐᕑᐅ ᐊᐧᐣ ᐃᐧᓇᑫᑕᐣᑭᐣ ᐅᑫᐧᓂᐊᐧᐣ ᑲᑫᐧᑌᐃᐧᓇᐣ, ᐅᐁᐧ ᑲᐃᐧ ᐃᔑ ᓇᑫᐧᒋᑲᑌᐠ ᓇᐣᑕᐁᐧᐣᑕᑲᐧᐣ ᐅᔑᐱᐦᐃᑲᐣ 

ᒋᐸᑭᑎᓂᑲᑌᐠ ᐅᐁᐧ ᐅᐣᒋ ᒋᐸᐧ ᑭᔐᐱᓯᑦ February 24, 2010 ᐃᓇᐣᑭᓯᐨ.  
 
ᐊᓂᐣ ᑫᑐᑕᒪᐣ ᐃᐧᒪᓯᓇᐦᐊᒪᐊᐧᑕᐧ ᐅᑕᐱᑕᒪᑫᐠ 

 
ᑭᐢᐱᐣ ᐊᔭᒪᐣ ᑲᐅᐣᒋ ᐱᐣᑎᑲᓂᐊᐧᐣᐠ ᒪᒪᐣᑕᐃᐧᐱᐊᐧᐱᑯᐣᐠ ᐅᒪ ᑲᐃᔑᐊᓂᒧᒋᑲᑌᐠ, ᐅᒪ ᐃᔑᓂᔕᐦᐊᐣ 

ᑭᑲᑫᐧᑌᐃᐧᓇᐣ ᐅᑕᐱᑕᒪᑫᐠ ᑲᐅᐣᒋᓇᓇᑲᒋᑐᐊᐧᐨ ᒪᒪᐣᑕᐃᐧᐱᐊᐧᐱᑯᐣᐠ www.errr.oeb.gov.on.ca. ᓂᔑᐣ 

ᔕᐳᐧᑭᐱᒋᑲᓇᐣ ᑲᔦ ᑕᓇᐣᑕᐁᐧᐣᑕᑲᐧᓄᐣ. ᑭᐢᐱᐣ ᐁᑲ ᐊᔭᒪᐣ ᑲᐅᐣᒋ ᐱᐣᑎᑲᓂᐊᐧᐣᐠ ᒪᒪᐣᑕᐃᐧᐱᐊᐧᐱᑯᐣᐠ ᐅᒪ 
ᑲᐃᔑᐊᓂᒧᒋᑲᑌᐠ, ᐃᒪ ᐃᓇᐱᐣ ᐅᑕᐱᑕᒪᑫᐠ ᑲᐅᐣᒋᓇᓇᑲᒋᑐᐊᐧᐨ ᒪᒪᐣᑕᐃᐧᐱᐊᐧᐱᑯᐣᐠ, ᒋᐅᐣᑎᓇᒪᐣ ᐃᐁᐧ 
ᑫᐊᐸᒋᑐᔭᐣ ᑫᐱᐣᑎᑫᐊᐧᑫᔭᐣ ᑲᐃᔑ ᐊᓂᒧᒋᑲᑌᐠ ᒪᒪᐣᑕᐃᐧᐱᐊᐧᐱᑯᐣᐠ .  ᐅᒪ ᑲᔦ ᐊᐊᐧᔑᒣ ᑫᑯᐣ ᐃᐧᑭᑫᐣᑕᒪᐣ, 

ᐃᒪ ᐃᓇᐱᐣ www.oeb.gov.on.ca, ᐃᒪ ᑲᐃᐧᐣᑕᒪᑯᐣ ᑫᑐᑕᒪᐣ.  ᑭᐢᐱᐣ ᑕᐢ ᐁᑲ ᐊᔭᔭᐣ ᒪᒪᐣᑕᐃᐧᐱᐊᐧᐱᐠ 
ᑲᐅᐣᒋᐊᓄᑭᓭᐠ ᑭᐃᐧᐣᑕᒪᑯ ᒋᑭ ᐱᒋᓂᓴᐦᐊᒪᐸᐣ ᑭᑐᔑᐱᐦᐃᑲᐣ ᑭᑕᒋᑲᓂᐱᑯᓯᐣᐠ ᑲᐃᔑᓇᑲᐠ ᐃᒪ ᒋᐃᔑ 

ᐱᐣᑌᐁᐧᓯᑐᔭᐣ, ᑕᑯ ᑲᔦ ᓂᔑᐣ ᔕᐳᐧᑭᐱᒋᑲᓇᐣ. ᑭᔭᐣ ᑲᔦ ᑲᒧᒋ ᐱᐣᑕᑯᓇᐣ ᑭᑐᔑᐱᐦᐃᑲᐣ, ᑲᔦ 

ᒪᒪᐣᑕᐃᐧᐱᐊᐧᐱᑯᐣᐠ ᑲᑭᐅᐣᒋ ᒪᓯᓇᐦᐃᑫ. 
 
ᒪᓯᓇᐦᐊᐣ EB-2009-0230 ᑫᐱᒋᓂᔕᐦᐊᒪᐣ ᑫᑯᐣ ᒋᐅᐣᒋ ᑭᑫᐣᑕᑲᐧᐠ ᑫᑯᓀᐣᐃᐦᐃᐁᐧ ᑲᐱᒋᓂᔕᐦᐊᒪᐣ.  
ᒪᓯᓇᐦᐊᐣ ᑭᑎᔑᓂᑲᓱᐃᐧᐣ, ᐊᐣᑎ ᐁᐧᐣᒋᔭᐣ, ᑭᑕᐣᑭᑕᓱᐣ, ᑭᐢᐱᐣ ᐊᔭᒪᐣ ᐊᐣᑎ ᑫᐃᔑ ᒪᓯᓇᐦᐊᒪᑯᔭᐣ 

ᒪᒪᐣᑕᐃᐧᐱᐊᐧᐱᑯᐣᐠ, ᒥᓇ ᐸᐠᐢ ᐊᐣᑭᑕᓯᐣ. ᑲᑭᓇ ᑲᑫᐧᑌᐃᐧᓇᐣ ᓇᐣᑕᐁᐧᐣᑕᑲᐧᓄᐣ ᐊᐱᑕᒪᑫᐧᐃᓂᐣᐠ, ᒋᐸᐧ 4:45 
p.m. ᐃᓯᓭᐠ ᐃᐁᐧ ᐊᔕ ᑲᑭᐃᐧᐣᒋᑲᑌᐠ ᑫᐃᔑᑭᔑᑲᐠ. 
 
ᐊᐊᐧᔑᒣ ᓇ ᑫᑯᐣ ᑯᐃᐧᓇᓇᐣᑕᐃᐧᑭᑫᐣᑕᐣ? 
 
ᐅᒪ ᐃᔑᓇᓇᑲᒋᒋᑫᐣ ᒪᒪᐣᑕᐃᐧᐱᐊᐧᐱᑯᐣᐠ www.oeb.gov.on.ca ᓇᐣᑕ ᑲᔦ ᒋᐱᒋᑭᑐᔭᐣ 1-877-632-
2727 ᑲᐃᐧᒋᐦᐃᑯ ᑫᑯᐣ ᐃᐧᓇᓇᐣᑕᐃᐧᑭᑫᐣᑕᒪᐣ. 
 
ᑭᐦᒋᑫᑯᐣ  
 
ᑭᐢᐱᐣ ᐁᑲ ᐃᐧᐅᔑᐱᐦᐃᑫᔭᐣ ᓇᐣᑕ ᐁᑲ ᓇᐣᑕ ᐃᐧᐃᔑᓂᑲᑕᒪᐣ ᐅᐁᐧ ᑲᐃᐧ ᐊᐣᑕᒋᑲᓂᐊᐧᐣᐠ, 
ᐅᑕᐱᑕᒪᑫᐠ ᐊᒥ ᑫᐊᓯᓭᓂᐣᐠ ᒋᐃᔑ ᒪᑕᓄᑲᑕᒧᐊᐧᐨ ᑲᐃᐧᐅᓇᒋᑫᐊᐧᐨ ᒋᓴᐊᐧᐨ ᐁᑲ ᐃᒪ ᐊᔭᔭᐣ ᐁᑲᐧ 
ᑕᐢ ᒥᓇ ᑲᐃᐧᐣ ᐊᐧᔑᒣ ᑲᐃᐧᐣᑕᒪᑯᓯᐣ ᐅᐁᐧ ᐅᐣᒋ ᑭᒍᓇᒋᔑᑫᐃᐧᐣ. 

ᑫᐃᔑᒪᓯᓇᐦᐃᑫᔭᐣ 

 
 
ᐅᑕᐱᑕᒪᑫᐠ: 
 
ᐳᐢᐟ ᐊᐧᐱᐢ: 
Ontario Energy Board 
P.O. Box 2319 
2300 Yonge Street, 27th Floor 
Toronto ON  M4P 1E4 
ᑫᐃᔑᓂᔕᐊᒪᐃᐧᐨ: ᐊᐱᑕᒪᑫᐃᐧᓂᐠ ᒪᓯᓇᐦᐃᑫᔑᐡ 
 
ᒪᒪᐣᑕᐃᐧᐱᐊᐧᐱᑯᐣᐠ: www.errr.oeb.gov.on.ca 
ᒪᒪᑕᐃᐧᐱᐊᐧᐱᑯᒪᓯᓇᐊᒪᑐᐃᐧᐣ: 
Boardsec@oeb.gov.on.ca 

 
ᐊᐣᑭᑕᓱᐣ:  1-888-632-6273 (toll free) 
ᐸᐠᐢ: 416-440-7656 
 

 
 
ᑎᐱᓇᐁᐧ ᑭᐣ ᐅᐣᒋ: 
 
Hydro One Remote Communities Inc. 
483 Bay St., 8th Floor, South Tower 
Toronto, ON M5G 2P5 
ᑫᐃᔑᓂᔕᐦᐊᒪᐊᐧᐨ: ᐊᐣᒪᕑᐃ ᕑᐊᔾᓫᐃ 
 
 
 
ᒪᒪᑕᐃᐧᐱᐊᐧᐱᑯᒪᓯᓇᐊᒪᑐᐃᐧᐣ: 
regulatory@hydroone.com 
ᐊᐣᑭᑕᓱᐣ: 416-345-6482 
ᐸᐠᐢ: 416-345-5866  

 
ᐁᐃᓇᐣᑭᓯᐨ ᐅᒪ ᑐᓫᐊᐣᑐ, ᑲᐢᑲᑎᓄᐃᐧᐱᓯᑦ 20, 2009 
 

 
ᐅᐣᑌᕑᐃᔪ ᐊᐧᑌᓂᑫᐃᐧ ᐊᐱᑕᒪᑫᐃᐧᐣ 
 
 
ᓂᐢᑕᑦ ᑲᑭᒪᓯᓇᐦᐊᐣᐠ, 
 
 
ᑭᕑᐢᑎᐣ ᐊᐧᓫᐃ 
ᐅᑕᐱᑕᒪᑫᐃᐧ ᒪᓯᓇᐦᐃᑫᔑᐢ 


